
जिसका उत्‍तर 19 मार्च, 2018 को दिया जाना है ।
.....
'मैले से निर्मल यमुना' परियोजना की स्थिति
2719. श्रीमती रेणुका चौधरी: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
'मैले से निर्मल यमुना' पुनरुद्धार परियोजना के कार्य की वर्तमान स्थिति क्या है; 
(ख) 
अब तक निर्मित एवं कार्यशील बनाए गए मल-जल शोधन संयंत्रों के सापेक्ष कितने मल- जल शोधन संयंत्रों का निर्माण किया जाना है; और 
(ग) 
परियोजना के कार्यान्वयन में परिणामोन्मुख रवैय्या अपनाने तथा परियोजना को यथाशीघ्र पूरा करने हेतु सरकार ने कौन-कौन से कदम उठाए हैं?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री (डॉ. सत्य पाल सिंह)
(क) से (ग) मैली से निर्मल यमुना पुनरुद्धार परियोजना दो चरणों में कार्यान्वित की जा रही है, जिनका ब्यौरा इस प्रकार हैः-
चरण-I इस चरण के अंतर्गत दिल्ली में नजफगढ़ नाला (ढांसा से केशोपुर) के कमान क्षेत्र में 14 विकेंद्रीकृत सीवेज परिशोधन संयंत्र (एसटीपी) निर्मित किए जाने हैं। इन 14 एसटीपी में से राष्ट्रीय स्वच्छ गंगा मिशन (एनएमसीजी) ने 7 एसटीपी को प्राथमिकता दी है जिनकी अनुमानित लागत 344.81 करोड़ रु. है। इसके अतिरिक्त, कोरोनेशन पिलर पर 318 मिलियन लीटर प्रति दिन (एमएलडी) का एक एसटीपी चल रहा है और दिल्ली गेट नाले पर 15 मिलियन गैलन प्रति दिन (68.1 एमएलडी) का एसटीपी कार्य करना शुरू हो चुका है। इसके अलावा सीवर लाइनों के पुनरुद्धार, अप्राधिकृत कालोनियों में सीवर लाइन बिछाने, आस-पास के सीवर पुनरुद्धार की परियोजना (3), रिठाला में 182 एमएलडी एसटीपी के राइजिंग मेन का पुनर्निर्माण और नवीकरण तथा इंटरसेप्टर सीवेज परियोजना (पैकेज 1-4) संबंधी निर्माण कार्य इस चरण के तहत शुरू किए गए हैं। 
चरण-II इस चरण के अंतर्गत चरण-I में कार्य शुरू किए जा चुके नजफगढ़ नाले को छोड़कर 6 नालों (17 में से 11 नालों को टैप किया जा चुका है) अर्थात शाहदरा आउटफॉल नाला, कुदुशिया बाग+मोरी गेट नाला, बारापुला नाला, महारानी बाग नाला, कालकाजी नाला और तेखंड नाले को टैप करने का कार्य शुरू किया गया है, जिसकी कुल लागत 1062 करोड़ रु. है। 
एनएमसीजी परियोजना की नियमित निगरानी करता आ रहा है और राज्य अभिकरणों के साथ समय-समय पर विचार विमर्श किया जाता है, ताकि परियोजना का परिणाम उन्मुख और तीव्र कार्यान्वयन सुनिश्चित हो सके। 
